
Fyri middagsleitið fríggja­
dagin fór brandávaringin á 
Skúlanum á Argjahamri í 
gongd – og hon stegðaði ikki 
aftur fyrr enn hálvan annað 
tíma seinni. Hetta hevði við 
sær, at ikki bar til at hava 
vanliga skúlagongd.

Tað vísti seg, at tað var 

ein drongur úr einum øðr­
um skúla, sum hevði framt 
herverk á ávaringarskipan­
ina. Skúlin hevur tvey brand­
trykk við høvuðsdyrnar, har 
annað brandtrykkið varð 
trýst inn.

Á skúlanum eru tveir 
brandalarmar, annar hevur 

samband við Brandstøðina 
og hin við hátalaanleggið á 
skúlanum. Brandstøðin fekk 
boð um, at hetta var falskur 
alarmur, men tað vísti seg at 
verða trupult at fáa alarmin í 
hátalaraanlegginum sløktan, 
men tað eydnaðist eftir 
hálvum øðrum tíma.

»Øll eru líka, men summi eru meira 
líka enn onnur«. 

Soleiðis segði gitni rithøvundurin 
George Orwell í skaldsøguni Animal 
Farm frá 1945.

Nakað tað sama kunnu vit siga 
um okkara politikarar. Serliga teir, 
sum tollaksmessudag tryggjaðu sær 
sjálvum stóran skattalætta.

Tá løgmaður skipaði nýtt lands­
stýrið í novembermánaði, tá økti 
hann eisini útreiðslur landskassans 
til landsstýrismannalønir við sløkum 
trimum milliónum um árið pluss tað, 
at fýra landsstýrisfólk skuldu hava 
bíðipengar.

Men tað kostar eisini landskassa­
num nógv, at fleiri av landsstýris­
fólkunum búgva uttan fyri høvuðs­

staðin, tí hesi fólk skulu hava nógvar 
pengar í »kostnaðarendurgjaldi«, 
sum koyripengarnir hjá landsstýris­
fólki eita.

Sum tað sæst í grein í blaðnum 
í dag, so skulu teir seks landsstýr­
ismenninir, sum búgva uttan fyri 
høvuðsstaðin, hava um 900.000 
krónur árliga í koyripengum. Tað 
merkir, at Karsten Hansen, Bjørn 
Kalsø og Jákup Mikkelsen, sum 

búgva í Klaksvík, skulu 
hava 164.000 krónur 

árið – ella um 14.000 krónur um 
mánaðin í koyripengum í part. Tað 
sama fær Johan Dahl, tí hann býr í 
Fámjin.

Eyðvitað hava landsstýrismenn 
útreiðslur av at skula koyra til Havn­
ar, men at fáa 14.000 krónur skatta­
frítt um mánaðin, tað gevur onga 
meining. Hetta er nógv meira enn 
nógv onnur fólk hava eftir av síni 
løn, fólk, sum eisini koyra langa leið 
til Havnar til arbeiðis.

Óivað eru nógvar meiningar um, 

hví skipanin er, sum hon er. Men 
tað merkir ikki, at hon er røtt. Løg­
maður hevur ábyrgdina av henni, 
og her kundi hann framt eina mun­
andi sparing við at tikið burtur hetta 
meingsleysa »kostnaðarendurgjald«, 
sum ikki er annað enn ein kamuflerað 
lønarhækking. Teir eiga sjálvandi at 
hava somu skyldur sum onnur fólk. 
Hvat er tað, sum ger landsstýrisfólk 
so serlig, at tey skulu sleppa undan at 
rinda skatt av stórum parti av lønini? 
Hví er sama skipan ikki galdandi fyri 
vanlig fólk?

Tað er í ordan, at politikarar fáa 
góðar lønir, tí annars fáa vit valla 
góðar politikarar. Men tað er ikki 
í ordan, at politikarar ikki gjalda 
skatt sum onnur fólk. Eitt er, at tað 
er órættvíst, men tað ger eisini, at teir 
ikki merkja síni sparitiltøk á egnum 
lumma, eins og onnur fólk. Teir missa 
sambandið við fólkið.

Hann kann bøta skaðan við at 
taka av kostnaðarendurgjaldið, og 
harvið spara landskassanum mill­
um tríggjar og fýra milliónir krónur 
hetta valskeiðið.

Tað var fyri jól, at Jóna Mort­
ensen, nýggja tingkvinna 
Sambandsflokkin strik­
aði sín Facebook-profil. 
Hetta gjørdi hon, eftir at 
ágangurin var stórur, tí hon 
líkasum ikki kundi liva upp 
til vallyfti sítt um at verja 
tey minni mentu.

Men nú er hon aftur á 
Facebook.

– Eg fari at hava 
profilin haldi eg, fari 
bara at sletta eina 
rúgvu av vinum ella 
hvat mann kallar 
tað, skrivar hon á 
Facebook.

Men hóast tað 
helst ikki verða øll, 
sum kunnu njóta 
vinarskapin hjá Jónu 
Mortensen, so er hon 
komin aftur á Face­
book. Men tað er ikki 
vist, at hugurin er so 
góður at verða 
v e r a n d i 
har:

– Í seinastuni bleiv alt, 
sum eg skrivaði, vent til pol­
itikk, og eg fekk ábreiðslu 
oman á ábreiðslu, so eg 
misti totalt hugin. Men 
men eg komi sterkt aftur, 
sigur hon.

Jóna aftur 
á Facebook

Fýra milliónir í koyripengum

Hóast løgmaður er hægsti 
maður í landsstýrinum, so 
er hann ikki hægst lønti 
landsstýrismaðurin. Ikki 
færri enn fýra landsstýr­
ismenn eru hægri løntir 
enn løgmaður.

Johan Dahl, Bjørn 
Kalsø, Karsten Hansen og 
Jákup Mikkelsen fáa góð­
ar 65.000 krónur útgoldn­
ar í løn pluss koyripengum 

pluss borðfæ.
Løgmaður fær bara 

slakar 65.000 krónur. So 
skulu vit eisini hava í 
mentu, at hinir landsstýr­
ismenninir bara gjalda 
skatt av 49.191 krónum, 
meðan løgmaður skal 
gjalda skatt av 57.815 krón­
um, so munurin er eyð­
sýndur.

Løgmaður er nummar fimm

Virða 
vit vinnu­
lívsfólk 
okkara?
Elsebeth Mercedis 
Gunnleygsdóttur
kjak á síðu 24

Makrel­
ur og part­
apolitikk­
ur
Høgni Hoydal
kjak á síðu 25

Hugskot og viðmerkingar – send sms til 225000

Hví skulu landsstýrisfólk 
ikki gjalda skatt sum onnur fólk

Lisið á

Herverk á brandalarmin


